
Nd. 758. Frumvarp til laga [182. mál]
um breyting á lögum nr. 55 17. júlí 1964, um tekjuskatt og eignarskatt.

(Eftir 2. umr. i Nd., ll. mai.)

1. gr.
Í stað orðanna ,,1300.0 kr." i 3. og 4. málslið 1. mgr. 4. gr. komi: 160.00 kr.

2. gr.
Í stað orðanna ,,26000 kr." í A-lið 13. gr. komi: 32000 kr.
Í stað orðanna ,,10000 kr." i 2. málslið, 1. mgr., D-liðar 13. gr. komi: 15000 kr.
Í stað orðanna ,,4000. kr." í 1. málslið, 5. mgr., D-liðar 13. gr. komi: 600.0. kr.
t stað orðanna ,,6000 kr." i 2. málslið, 5. mgr., D-liðar 13. gr. komi: 9000 kr.
Aftan við 13. gr. laganna bætist nýr liður, sem verður F-liður: Slysadagpeninga

skv. 35. gr. og sjúkradagpeninga skv. 50. gr. laga nr. 40/1963, um almannatryggingar,
svo og greiðslur svipaðs eðlis vegna veikinda eða slysa úr sjúkrasjóðum stéttarfélaga.

3. gr.
16. gr. orðist svo:
Frá hreinum tekjum heimilisfastra manna hér i landi, eins og þær eru ákveðnar

skv. lögum þessum, skal draga sem hér segir:
A. Fyrir einstaklinga 80000 kr.
B. Fyrir hjón 112000. kr., telji þau fram sitt í hvoru lagi 56000 kr. hjá hvoru.
C. Fyrir hvert barn, sem er á framfæri skattþegns og ekki fullra 16 ára i byrjun

þess almanaksárs, þegar skattur er lagður á, 160.00.kr. Hér með teljast stjúpbörn,
kjörbörn og fósturbörn, sem meðlag er ekki greitt með.
Ef foreldrar búa saman ógift, skal frádráttur vegna barna skiptast til helm-

inga milli þeirra. Búi foreldrar ekki saman og annað þeirra hefur barn hjá sér, en
hitt greiðir meðlag, skal frádráttur einnig skiptast til helminga milli þeirra. Með-
lagsgreiðsla skal ekki talin til tekna hjá þvi foreldri, sem við henni tekur, og ekki
til frádráttar hjá þvi foreldri, sem innir hana af hendi.

Ef einstætt foreldri (stjúpforeldri, kjörforeldri, fósturforeldri) heldur heimili
og framfærir þar börn sín, má það draga frá skattskyldum tekjum auk frádráttar
skv. 1. mgr. upphæð, er nemur 16000 kr., að viðbættum 3200 kr. fyrir hvert barn.

Frá tekjum þeirra, sem eru á framfæri í foreldrahúsum eða við nám, skal draga
það, sem útheimtist þeim til framfæris eða menningar, eftir nánari ákvörðun skatt-
yfirvalda.

Um heimild skattstjóra til að veita aukinn frádrátt og lækka tekjuskatt fer eftir
þvi, sem segir i 52. gr.

4. gr.
I.-liður 25. gr. orðist svo:
Tekjuskattur þeirra, sem um ræðir i 1. gr. og 2. gr., sbr. 3. gr., 4. gr. og 6. gr.

3. málsgr., reiknast þannig:
Af fyrstu 37000 kr. skattgjaldstekna greiðist 9%
Af 37000-62000 kr. . greiðist 3330 kr. af 37000. kr. og 18% af afgangi.
Af 62000 kr. og yfir greiðist 7830 kr. af 62000 kr. og 27% af afgangi.

5. gr.
Upphaf 1. mgr. 36. gr. orðist svo:
Allir framtalsskyldir aðilar, embættismenn og aðrir
Við 2. mgr. 36. gr. bætist nýr málsliður, svo hljóðandi:
Fjármálaráðherra er heimilt að ákveða, að hver móttakandi starfslauna og

annarra greiðslna, sem fyrirmæli þessarar málsgr. taka til, skuli sýna greiðanda



eða milligöngumanni nafnskírteini sitt, svo og að upplýsingar greiðanda til skatt-
yfirvalda um nafn, fæðingardag og nafnnúmer hlutaðeiganda skuli vera i samræmi
við það, sem stendur á nafnskírteini þeirra.

4. mgr. 36. gr. laganna orðist svo:
Vegna rannsókna samkvæmt lögum þessum hefur rikisskattstjóri, skattrann-

sóknarstjóri og þeir menn, sem þeir fela rannsóknarstörf, aðgang að bókum og
bókhaldsgögnum, þar með talin verzlunarbréf og samningar, framtalsskyldra aðila.
svo og allra stofnana, félaga og annarra aðila, sem ekki eru framtalsskyldir, þar
með taldir bankar, sparisjóðir og aðrar peningastofnanir. Enn fremur aðgang að
starfsstöðvum og birgðageymslum þessara aðila og svo heimild til að taka skýrslur
af hverjum þeim, sem ætla má geta gefið upplýsingar, er máli skipta.

6. gr.
3. mgr. 42. gr. laganna orðist svo:
Við embætti rikisskattstjóra skal starfa rannsóknardeild, er hafi með höndum

rannsóknir samkvæmt lögum þessum, sbr. 4. mgr. 36. gr. og 2. mgr. þessarar greinar.
Forstöðumaður deildarinnar, skattrannsóknarstjóri, stýrir rannsóknarstarfi hennar
i samráði við ríkisskattstjóra.

Á eftir orðunum " ... um skattákvörðun, ... " i fyrri málslið 4. mgr. 42. gr. komi
orðin: .. skv. lögum þessum eða öðrum lögum um skatta og gjöld, sem álögð eru
af skattstjórum •...

7. gr.
48. gr. laganna orðist svo:
Nú skýrir skattþegn af ásetningi eða stórkostlegu hirðuleysi rangt frá einhverju

þvi, er máli skiptir um tekjuskatt hans eða eignarskatt, og skal hann þá sekur um
allt að tifaldri skattupphæð þeirri, sem undan var dregin. Einnig er heimilt að sekta
skattþegn, sem ekki hefur talið fram til skatts, um allt að tifaldri skattupphæð þeirri,
sem áætlun var of lág, ef skattur er reiknaður að nýju samkvæmt 2. mgr. 38. gr.
Eigi má þó reikna skattsekt samkvæmt þessari mgr. lengra aftur i tímann en 6 ár,
sbr. 38. gr. Heimilt er að fella niður skattsektir skv. þessari málsgrein, hafi skattþegn
fyrir 1. marz 1966af sjálfsdáðum gefið réttar skýrslur um þau atriði, er máli skipta
um tekjuskatt hans og eignarskatt, eða talið fram til skatts.

Nú verður slíkt uppvíst við meðferð dánarbús, og skal þá greiða úr búinu tvö-
falda þá upphæð, er á vantar.

Hver sá, sem af ásetningi eða stórkostlegu hirðuleysi gefur skattyfirvöldum
rangar eða villandi upplýsingar um atriði, sem varða skattframtöl annarra aðila,
eða gegnir ekki skyldu sinni samkvæmt 36. gr., skal sekur um allt að helmingi
þeirrar fjárhæðar, sem undan skyldi draga með hinum röngu eða villandi upplýs-
ingum eða fellt var undan að gefa upplýsingar um.

Hver sá, sem í atvinnuskyni aðstoðar við ranga eða villandi skýrslugjöf til skatt-
yfirvalda, skal sekur um allt að helmingi þeirrar fjárhæðar, sem undan skyldi draga
með hinni röngu eða villandi skýrslugjöf.

Fyrir endurtekin og stórfelld brot samkvæmt 1., 3. og 4. mgr. þessarar greinar
má dæma menn i allt að 2 ára varðhaldsvist, enda liggi ekki þyngri refsing við
brotum samkvæmt hinum almennu hegningarlögum.

Nefnd, er í eiga sæti rikisskaUstjóri, skattrannsóknarstjóri og lögfræðingur, er
fullnægir embættisskilyrðum héraðsdómara og ráðherra skipar, ákveður sektir sam-
kvæmt 1., 3. og 4. mgr., nema ríkisskattstjóri eða sökunautur óski, að málinu sé
visað til dómstóla. Ríkisskattstjóri skal vera formaður nefndarinnar. Nefnd þessi
ákveður og sektir samkvæmt 25. gr. laga nr. 10/1960, um söluskatt, nema fjármála-
ráðherra eða sökunautur óski, að máli sé vísað til dómstóla. Heimilt er að beita
ákvæðum siðasta málsliðar 1. mgr. þessarar greinar um þessar sektir, eftir þvi sem
við á, til 1. júli 1965.



8. gr.
Við 50. gr. laganna bætist ný málsgrein, sem verður 3. mgr., svo hljóðandi:
Nú er svo ástatt sem í 1. mgr. segir, og dagsektir teljast eigi einhlitar til að

knýja fram skýrslur eða önnur gögn, er þar greinir, og getur ríkisskattstjóri eða
skattrannsóknarstjóri þá vísað sökinni til dómara (sakadómara) til meðferðar.
Dómari skal taka slikt mál án tafar til rannsóknar að hætti opinberra mála, og er
rfkisskattstjóra eða skattrannsóknarstjóra rétt að vera staddir við þá rannsókn eða
láta fulltrúa sina vera það. Að rannsókn lokinni sendir dómari rannsóknargerðir
sinar til rikisskattstjóra, er hlutast til um frekari meðferð máls að lögum.

9. gr.
Við 1. mgr. 51. gr. laganna bætist:
Um sektir þær, sem ákveðnar verða skv. 48. gr., gilda þó sömu reglur að því

er innheimtu varðar og um tekjuskatt, eftir þvi sem við á, þar á meðal um lög-
taksrétt.

10. gr.
A eftir 52. gr. laganna komi ný gr., er verði 53. gr., svo hljóðandi:
Skylt er, frá og með gjaldárinu 1966, að hækka eða lækka þær fjárhæðir, sem

um ræðir i 1. gr., 1. mgr. 2. gr. og 3. gr., svo og þrepin i skattstiga þeim, sem um
ræðir i 4. gr., i samræmi við skattvísitölu, sem ákveðin skal af fjármálaráðherra,
i fyrsta sinn árið 1966, að fengnum tillögum kauplagsnefndar, hagstofustjóra og
rfkisskattstj óra.

11. gr.
Við 54. gr. laganna bætist ný málsgrein, sem verður 2. mgr., svo hljóðandi:
Ráðherra getur í reglugerð kveðið á um sérstakt bókhald, þar á meðal birgða-

bókhald, skattskyldra aðila, og svo um löggildingu þess, færslu og geymslu.

12. gr.
Lög þessi öðlast gildi þegar i stað og skulu koma til framkvæmda við álagningu

tekjuskatts og eignarskatts fyrir skattárið 1964.

13. gr.
Þegar lög þessi hafa öðlazt gildi, skal fella ákvæði þeirra inn í meginmál laga

nr. 55 17. júli 1964 og gefa lögin um tekjuskatt og eignarskatt út svo breytt.


